
੫.ਅਖੀਆਂ ਫਿਰਨ ਪਯਾਰ ਦੀਆਂ ਭੁਖੀਆਂ, 

ਆ ਛੱਡ ਦੇਈਏ ਗੱਲਾਂ ਰੁਖੀਆਂ, 

ਤਕਦਾ ਨਹੀਂ ! ਵਾ ਵਗਦੀ ਵਲ ਹੀ 

ਤੁਰਦੇ ਲੋਕ ਸਿਆਣੇ। 

ਅਸੀਂ ਚਾਰੇ ਯਾਰ ਪੁਰਾਣੇ।  

੬.ਹੁਣ ਭੀ ਸਭ ਕੁਝ ਹੋ ਸਕਦਾ ਹੈ, 

ਡੋਬੂ ਰੋਹੜ ਖਲੋ ਸਕਦਾ ਹੈ, 

ਲਾ ਲੈਣ ਜੇਕਰ ਬੇੜਾ ਬੰਨੇ, 

ਰਲ ਕੇ ਸੁਘੜ ਮੁਹਾਣੇ। 

ਅਸੀਂ ਚਾਰੇ ਯਾਰ ਪੁਰਾਣੇ।  

੭.ਪੇਂਡੂ, ਸ਼ਹਿਰੀ, ਸਾਊ, ਕੰਮੀ, 

ਢਾਹ ਸੁੱਟਣ ਜੇ ਵੱਟ ਨਿਕੰਮੀ, 

ਓਹੋ ਭਰਾ ਤੇ ਓਹੋ ਜੱਫੀਆਂ, 

ਵਲ ਵਿੰਗ ਭੁਲ ਭੁਲ ਜਾਣੇ। 

ਅਸੀਂ ਚਾਰੇ ਯਾਰ ਪੁਰਾਣੇ।  

੮.ਪਾੜੂਆਂ ਨਿਖੇੜੂਆਂ ਦੀ ਇਕ ਨਾ ਮੰਨੀਏ, 

ਸਗੋਂ ਉਨ੍ਹਾਂ ਦਾ ਬੂਥਾ ਭੰਨੀਏ, 

ਨਾਲ ਸਲੂਕ, ਅਮਨ ਦੇ ਸਿਹਰੇ,

ਅਸਾਂ ਹੀ ਗਲੀਂ ਪੁਆਣੇ।

ਅਸੀਂ ਚਾਰੇ ਯਾਰ ਪੁਰਾਣੇ।

